
Rezime/Abstract

Završni magistarski rad daje rezultate istraživanja da postojanje necarinskih barijera znatno otežava trgovinsku razmjenu
između zemalja Zapadnog Balkana. Istraživanje je sprovedeno na osnovu podataka dobivenih iz Matrice prijavljenih
necarinskih barijera CEFTA Sekretarijatu, a vremenski obuhvat se odnosio na period od potpisivanja Centralnoevropskog
sporazuma o slobodnoj trgovini (CEFTA 2006) do 01.07.2013. godine. Prostorni obuhvat se odnosio na zemlje Zapadnog
Balkana. U istraživanju se izvršila identifikacija i klasifikacija postojećih, kao i pojava novih necarinskih barijera u trgovini
zemalja Zapadnog Balkana. Utvrdilo se, da uprkos potpisivanju Sporazuma CEFTA-a 2006 od koga se očekivalo bar
djelimično, ako ne i potpuno ukidanje necarinskih barijera, do toga nije došlo. Necarinske barijere i dalje egzistiraju u
međusobnoj trgovinskoj razmjeni zemalja Zapadnog Balkana, pri čemu pokazuju tendenciju rasta, a posebno necarinske
barijere administrativnog karaktera. Većina necarinskih mjera predstavlja sofististiciran oblik zabrane i usmjerena je na
ograničavanje vanjskotrgovinskih tokova. Prisustvo necarinskih barijera u trgovinskoj razmjeni za posljedicu ima negativne
konotacije i učinci njihove upotrebe mogu se poistovjetiti sa učincima upotrebe carina. Stoga se u radu istraživalo da li i u
kojoj mjeri necarinske barijere utiču na obim intraregionalne trgovinske razmjene zemalja Zapadnog Balkana nakon
potpisivanja Sporazuma CEFTA-a 2006.

